
PAMERENTAH JANG TOELEN.








jat aken beräda di dalem aman.


	
	Akoe tida perna menggretjok; dan rahajat djadi dapet kamamoeran.
	Akoe tida kandoeng kainginan jang besar; dan rahajat akan balik kombali ka dalem kasaderhana'an menoeroet natuur.


⁂




Toedjoean dari Lao Tze, sabagi djoega Khong Tjoe dan laen-laen Goeroe Boediman Tionghoa, ada boeat oetamaken kaselametan rahajat dengen
djalan perbaeki pamerentahan negri. Aken sampeken ini maksoed Lao Tze maoe adaken satoe gouvernement jang tjara bekerdjanja bersetoedjoean dengen Tao, jaitoe menoeroet wateknja natuur, jang begitoe kekel dan sampoerna hingga tida oesah diperbaeki lagi. Dan sifat dari natuur jang paling kentara jaitoe bekerdja diam-diam zonder riboet, tida menggretjok, menghalangin atawa menjegah, tida oetamaken djasa atawa pahala, tida pernah tondjolin apa-apa jang kaliatan indah dan bergoemilang tetapi tida bergoena sama sekalih, hanja membiarken segala apa mendjalar dan membesarin dengen merdika, dan lantaran itoe segala benda dan machloek jang hidoep menoeroet natuur bisa tinggal soeboer.


Satoe radja besar atawa keizer, jang djadi kepala dari karadja'an, kapan hendak memerentah dengen beres dan bersetoedjoean pada sifatnja natuur, tida haroes menggrètjok aken adaken atoeran ini dan itoe boeat tetepken kadoedoekan dan kawadjiban rahajat, sebab maskipoen bagimana baek iapoenja maksoed dan toedjoean, adanja itoe atoeran-atoeran nanti membikin rahajat

